भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 3574
(जिसका उत्तर 27 मार्च, 2018/06 चैत्र, 1940 (शक) को दिया जाना है)
वय वंदना योजना पर प्रधान मंत्री राजसहायता
3574.
श्री नारायण लाल पंचारियाः 
क्या वित्त मंत्री यह बताने की कृपा करेंगे किः
(क)
वरिष्ठ नागरिकों के लिए प्रधान मंत्री वय वंदना योजना के उद्देश्यों का ब्यौरा क्या है;

(ख)
क्या सरकार उक्त योजना के लिए एलआईसी को ब्याज राजसहायता के कारण कोई लागत उठा रही है;

(ग)
यदि हां, तो तत्संबंधी ब्यौरा क्या है; और
(घ)
इस योजना की शुरुआत से सरकार द्वारा वहन राजसहायता की धनराशि का ब्यौरा क्या है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (घ): सरकार ने वृद्धावस्‍था के दौरान सामाजिक सुरक्षा प्रदान करने तथा 60 वर्ष और उससे अधिक की आयु के बुजुर्गों को अस्थिर बाजार परि‍स्थितियों के कारण भविष्‍य में होने वाली उनकी ब्‍याज आय में गिरावट के लिए सुरक्षा प्रदान करने के लिए ‘प्रधानमंत्री वय वंदना योजना (पीएमवीवीवाई)’ का शुभारंभ किया है। योजना भारतीय जीवन बीमा निगम (एलआईसी) को सरकार की गारंटी के आधार पर निश्चित पेंशन/अभिदान राशि से जुड़े हुए प्रतिफल उपलब्‍ध कराकर वरिष्‍ठ नागरिकों को वृद्धावस्‍था आय सुरक्षा प्रदान करती है।

योजना 10 वर्ष के लिए 8% प्रतिवर्ष का सुनिश्चित प्रतिफल प्रदान करती है। विभेदी प्रतिफल अर्थात्‍ एलआईसी द्वारा सृजित प्रतिफल और 8% प्रतिवर्ष के सुनिश्चित प्रतिफल के बीच के अंतर का वहन वार्षिक आधार पर सब्सिडी के रूप में, भारत सरकार द्वारा किया जाएगा। पेंशन का भुगतान 10 वर्ष की पालिसी अवधि के दौरान प्रत्‍येक अवधि की समाप्ति पर, क्रय के समय अभिदाता द्वारा यथा चयनित मासिक/त्रैमासिक/अर्द्धवार्षिक अंतराल पर किया जाएगा। योजना के अंतर्गत न्‍यूनतम क्रय मूल्‍य 1,50,000/- रुपए है, जिसके लिए 1,000/- रुपए प्रति माह की न्‍यूनतम पेंशन प्राप्‍त होगी तथा 5,000/- रुपए प्रति माह की अधिकतम पेंशन के लिए अधिकतम क्रय मूल्‍य 7,50,000/- रुपए है। अभिदान के लिए यह योजना एक वर्ष की अवधि अर्थात्‍ 4 मई, 2017 से 3 मई, 2018 तक खुली है।

योजना के प्रारंभ से पीएमएमवाई के अंतर्गत सब्सिडी के रूप में 58.02 करोड़ रुपए की राशि केंद्र सरकार द्वारा जारी की जा चुकी है।
*****
